
Rohkelimmie paarrebieliej avteste gieh favhtan luvnie

pruvreme 2017

Dah gieh geerhkose baateme, maehtieh paarrebielide joekehtslaakan heevehtidh. Dah
maehtieh liturgijeste lohkedh jallh spealadidh jallh maam joem lohkedh jallh
tjoevkesem/tjoevkesh baaltajehtedh. Jis paarrebieliej joekehts etnisiteeth leah, dellie
hieje-almetjh maehtieh dej etnisiteetide baejjoehtidh. Jis akten paarrebielien jeatjah
gerhkoe-ektievoete goh NooOrjen geerhkoe, dellie bispe maahta dan gaerhkoe-
ektievoeten almetjem luhpiedidh maam joem jiehtedh, lohkedh jallh laavlodh.
Gaajhke maam hieje-almetjh darjoeh, galka sjiehteles arrodh, jih ij mij galkh Noorjen
gaerhkoen jaahkoen vuestie arrodh.

Dam maam hieje-almetjh edtjieh darjodh, maahta rohkelimmien maenngan
dorjesovvedh. Gosse paarrebieliej nommbh edtjieh lohkesovvedh, dellie gaajhkh
nommbh maehtieh lohkesovvedh jallh ajve voestes nomme. Gosse paarrebielieh
galkijeegan gyhtjelassem vaestiedidh, dellie gaajhkh nommbh gelkieh lohkesovvedh.

I Preludiume/gaerhkose tjaangedh

Orgel-musihke jallh jeatjah musihke mij sjeahta.

Provresh maehtiejeegan bijjene koresne tjahkasjidh gosse seremonije aalka jallh ektesne dahkoe
vaedtsedh jih tjihkedidh.

Provresh jallh akte dejstie, sdangoe-almetjh, liturge jallh jeatjebh maehtieh gaerhkoen sijse
prosesjovine baetedh vaedtsien.

Dellie 4dlmege maahta sjiehteles musihkem jallh laavlomem goltelidh.

2 Aalkoe-baakoeh

A



Aehtjien, Baernien jih Aejlies Voejkenen nommesne.
jallh B

Aarmoe dijjese jih raeffie Jupmelen, mijjen Aehtjien jih Aejvie Jeesus
Kristusen luvhtie.

jallh C
L | Jupmel Aehtjien, Baernien jih Aejlies Voejkenen nommesne:
mijjen sjugniedaejja, lutniestaejja jih hiegke-vedtije.

Liturge maahta naembhtie jallh jeatjah baakoejgujmie provresidie jih 4almegem déastoehtidh:

L | Gieries (i )15 Lo W (Sm— ). Datnoeh (dato) (sijjesne) pruvriden.
Daelie datnoeh (... ) geerhkose baateme juktie sijhteden edtjebe
dotnen paarrebielie-ektievoeten avteste rohkelidh. Daesnie edtjebe
dotnine aktesne aavoedidh jih rohkelidh Jupmele edtja dotnem jih
dotnen hiejmen bueriesjugniedidh.

Dellie liturge maahta maam joem seremonijen bijre jichtedh jth naemhtie galhkedh:

A

Gijhtede AEJVIEM, juktie boerehke lea.

Altese aarmoe ihkuven aajkan tjaadtje.
Daate AEJVIEN bigjjie.

Daelie heevehtibie jih aavoedibie! Saalme 118,1.24

jallh B
Jupmele gieriesvoete, jih fiereguhte gie gieriesvoetesne, Jupmielisnie

lea.
1 Jahha 4,16b

3 Saalme



4 Lohkeme Aejlies gaerjeste

Jupmele mijjem jijtse guelmesne sjugniedamme ektievoetesne jijtsinie
jih sinsitnine jieledh. Ektievoete Jupmelen buerie vadtese mijjese.
Paarrebielieh galkijeegan sinseetnan leajhtadidh, sinsitniem iehtsedh,
aavoem jih sarkoem juekedh jih aktesne drrodh gaajhkide jieleme-
biejjide.

Naembhtie Saalmegzerjesne tjaalasovveme:
Jupmele, dov aarmoe vyortegs,

almetjh raeffiem dov sdajaj nuelesne gaevnieh.
Dov gdetesne dadtjoeh hyorskedalledh,

aavosne gaersies tjaetsiem jovkedh.

Juktie jielemen gaaltije dov luvnie,

gosse datne tjuavkah, tjoevkede sjedta. Saalme 36, 8-10

Govlebe maam Jupmelen baakoe gieriesvoeten jih gaerhtelesvoeten
bijre jeahta:
Dellie galkede dajvoehlaakan jeatjebigujmie vaejviedidh.
Gieriesvoetine, pluejjiesvoetine, lujjiesvoetine jih vissjelesvoetine
galkede gaarvedidh. Arhpede sinsitnine jih giertede sinsitniem jis gie
akt mubpiem laejhtieminie. Juktie Aejvie dijjem gierteme, dellie dijjieh
aaj galkede sinsitniem giertedh. Gadrvedidie eeremasth gieriesvoetine
mij ektede jih illie.

Kol 3, 12b-14

L | Lohkebe vielie Aejlies geerjeste.

2-4 daejstie tekstijste jallh jeatjah sjichteles teksth lohkesuvvieh. Uhtjemes akte tekste galka
Baeries testamenteste lohkesovvedh jih uhtjemes akte Orre testamenteste.

Liturge jallh dah gieh veeljesovveme teksth lohkedh, luhkieh gosse lohkeme-buertien duekesne
tjdadtjoeh. Paarrebielieh jih dalmege gelkieh tjahkasjidh.

Minngemes lohkeme naembhtie galhkoe:
Naemhtie Jupmelen baakoe.



Dellie maehtieh saalmem laavlodh.

5 Saalme

Saalme jallh musihke jallh laavlome.

6 Haalome

Liturge maahta aktem dejstie tekstijste mij lohkesovveme (4 Lohkeme Aejlies geerjeste) jallh
jeatjah sjiehteles tekstem veeljedh gosse edtja haalodh.

7 Paarrebieliej dadjvehtassh

Paarrebielieh aalteren gaajkoe vaedtsiejeegan. Liturge voestegh disse soptseste gie garrabielesne
tjdadtjoeminie.

A

L | Favhtan uvte liden ddajvoehtamme aktesne paarrebieline veasodh.
Dellie galkeden aktesne arrodh jih gaerhteleslaakan buerie jih ndake
biejjieh aktesne jieledh goske jaememe dotnem juaka. Datnoeh
sijhteden mijjieh galkebe dotnen avteste rohkelidh jih birredh Jupmele
edtja dotnen paarrebielie-ektievoetem jih hiejmem bueriesjugniedidh.

jallh B

L | (Gaabpatjahki gaajhkh nommh), favhtan uvte liden daajvoehtamme
aktesne paarrebieline veasodh. Sijhteden sinsitniem iehtsedh jih

earoehtidh, jih buerie jih naake biejjieh dov paarrebieline
gaerhteleslaakan jieledh goske jaememe dotnem juaka?

Mubpie paarrebielie vaestede jih dellie mubpie, jallh aktesne vaestiejeegan:

Sijhtem / sijhtien.

L | Datnoeh sijhteden mijjieh edtjebe dotnen avteste rohkelidh jih
birredh Jupmele edtja dotnen paarrebielie-ektievoetem jih hiejmem
bueriesjugniedidh.



9 Rohkelimmie

L: | Rohkelibie

Paarrebielieh boelvestagan.
Liturge aktem daejstie rohkelassijste jih Aehtjie Mijjen lahka mearan gietem dej ejjiej nille beaja.
Jeatjah almetjh aaj maehtieh gietem dej aejjiej nille biejedh jih rohkelidh.

1
A

L. | Adrmehke Jupmele, dutnjien rohkelibie ............. -n avteste jih
................ -n avteste jih dej ektievoeten avteste: Bueriesjugnedh daejtie
gieh dov uvte boelvestamme.

Vedtieh daejtie veljie dov gieriesvoeteste jih viehkehth guktie raeffie
daaj hiejmesne lea.

Baetieh dov aarmojne jih naennosth daejtie dov Voejkeninie guktie
buerie jth ndake biejjieh dutnjien hahkesjaegan jih gaerhteleslaakan
aktesne jieliejeegan jih minngemes ihkuven jielemem aadtjoejeegan.

jallh B

L: | Boerehks Jupmele, datnem gijhtebe ......-n jih ......-n dvteste jih dej
gieriesvoeten avteste. Bueriesjugnedh dej paarrebielie-ektievoetem.

Viehkehth guktie maehtiejeegan dej dadjvehtasside eevtjedh guktie
veljie jearsoesvoeteste, hokseste jih aavoste daaj ektievoetesne sjaedta.

Viehkehth guktie maehtiejaegan jih sijhtijeegan siemeslaakan jieledh
guktie hijven sjeedta (maanide jih) gaajhkesidie dej hiejmesne.

Datne guhte geajnoe, saetniesvoete jih jieleme, baajh dejtie dov
saetniesvoetesne jieledh. Datne guhte sadtoeh luajhtah jih jealadahtah,



viehkehth daejtie sinsitnien meadtojde luejhtedh. Datne guhte
gieriesvoeten gaaltije, viehkehth daejtie jih gaajhkide paarrebielide
gieriesvoetesne sjidtedh.

11
Liturge maahta vielie rohkelidh. Machtieh aaj tjoevkesh baaltajehtedh.

Paarrebielieh maehtiejaegan boelvestidh gosse dalmege saalmem ldavle. Vuesiehtimmien
gaavhtan: Norsk Salmebok 2013: nr 431, 624, 638, 652, 653, 678, 680.

1
L: | Rohkelibie guktie mijjen Aejvie mijjem 66hpehtamme.

Mijjen Aehtjie guhte leah Elmie-rijhkesne.
Baajh dov nommem aejliestovvedh.

Baajh dov rijhkem baetedh.

Baajh dov syjhtedem eatnamisnie sjidtedh
guktie Elmie-rijhkesne.

Vedtieh mijjese daan biejjien

mijjen fierhten beajjetje laejpiem.
Luejhtieh mijjeste maam mijjieh meadteme
guktie mijjieh luejhtebe

dejstie guhth mijjese meadteme.

Aellieh luejhtieh mijjem giehtjelimmie;j sijse,
vaallah vaarjelh mijjem bahheste.

Juktie rijhke lea dov,

faamoe jih earoe ihkuven aajkan. Aamen.

Paarrebielieh tjihkedaegan.

Jis sijhtieh, dellie:

10 Musihke/vahtah

Musihke, lohkeme jallh jeatjah mij sjeahta.

11 Saalme



12 Bueriesjugniedasse

A

L: | Jupmelem heevehtibie.

Aélmege tjuedtjele.

As: | Jupmelem heevehtibie, halleluja, halleluja, halleluja.

L: | Jupmele datnem bueriesjugnede jih datnem vaarjele.
Jupmele jijtse daredaejjine dutnjien tjuavka

jih dutnjien ddrmege orre.

Jupmele jijtse daredzejjine dov gaajkoe jarkoe

jih dutnjien raeffiem vadta. =

As:| Aamen. Aamen. Aamen.

Jallh B

L: | Daastoehtidie bueriesjugniedassem.

Adlmege tjuedtjele.

Jupmele datnem bueriesjugnede jih datnem vaarjele.
Jupmele jijtse ddredaejjine dutnjien tjuavka

jih dutnjien ddrmege orre.

Jupmele jijtse ddredaeejjine dov gaajkoe jarkoe

jih dutnjien raeffiem vadta. =

As: | Aamen.

13 Postludium/Garhkoem laehpedh



Orgel-musihke jallh jeatjah sjichteles musihke. Paarrebielich aktesne olkese vaedtsiejeegan.



